
Nd. 199. Frumvarp tillaga [157. mál]
um breyting á lögum nr. 40/196<J, um umboðsþóknun og gengismun gjaldeyrisbankanna.

Flm.: Albert Guðmundsson, Matthías Bjarnason, Eggert Haukdal,
Sighvatur Björgvinsson, Matthías Á. Mathiesen.

1. gr.
1. gr. laganna orðist svo:
Bankar þeir, sem versla með erlendan gjaldeyri, skulu frá og með 1. janúar 1982 greiða

ríkissjóði 60% af nettó-heildartekjum sínum vegna mismunar sölugengis og kaupgengis
gjaldeyris, svo og 60% af nettó-þóknun (provision) þeirri, er þeir taka af viðskiptamönnum



sínum fyrir þjónustu við yfirfærslu fjár til útlanda eða aðrar greiðslur erlendis. Þetta gildir
jafnt um hvers konar ábyrgðarlaun, innheimtulaun og allar aðrar greiðslur, hverju nafni sem
nefnast, fyrir þjónustu þá, er hér um ræðir.

Seðlabankinn hefur eftirlit með því, að hlutaðeigandi bankar inni gjald þetta af hendi
svo sem fyrir er mælt í 1. mgr. þessarar greinar.

2. gr.
Lög þessi öðlast þegar gildi.

Greinargerð.

Skattur á gjaldeyrisviðskipti var innleiddur með lagasetningu árið 1958 og kom til
framkvæmda árið 1960 og var þá 50'7'0 af mismun á kaup- og sölugengi erlends gjaldeyris svo
og 50% af þóknun af erlendum viðskiptum. Frá og með 1. janúar 1969 var gjaldið hækkað í
60%.

Á þeim árum, sem gjaldeyrisskatturinn var innleiddur, var eiginlegt sölugengi ekki til á
erlendum gjaldeyri, heldur voru auk skráðs sölugengis yfirfærslugjöld, mismunandi eftir
greiðslum og vöruflokkum.

Þessi lagasetning var nýlunda og raunar fráleit ráðstöfun að taka ákveðna prósentu af
innkomnum tekjum vegna þjónustu án nokkurs tillits til þess, hversu háar fjárhæðir viðkom-
andi þjónusta kostaði gjaldeyrisbankana.

Stjórnendur gjaldeyrisbankanna hafa allt frá fyrstu tíð mótmælt þessari skattlagningu á
gjaldeyrisviðskipti og farið fram á að hún yrði afnumin eða þá að skattstofninn yrði nettó-
hagnaður af gjaldeyrisviðskiptum, en ekki brúttótekjur eins og nú er, en engin leiðrétting
hefur fengist.

Þessi mótmæli hafa verið rökstudd með greinargerðum um afkomu gjaldeyrisviðskipta.
Í skýrslu um þetta efni, sem Útvegsbankinn sendi bæði forsætis- og viðskiptaráðherra 22.
ágúst 1980, kom fram, að skatturinn nam 520 millj. gkr. á ári og að honum greiddum vantaði
180 millj. gkr. á það, að bankinn hefði fyrir kostnaði af starfseminni. Allar fyrri kannanir
hafa leitt til neikvæðrar niðurstöðu.

Lengur verður ekki unað við þessa skattlagningu og er frumvarp þetta því flutt.
Meðan bankarnir almennt greiða ekki meiri skatt en nú er til ríkisins telja flutnings-

menn þó sanngjarnt, að gjaldeyrisbankarnir greiði a. m. k. fyrst um sinn einhvern skatt af
gjaldeyrisviðskiptum til ríkissjóðs, að því leyti sem þeir hafi hagnað af þessum viðskiptum.

Breytingin er í því fólgin, eins og fram kemur í sjálfu frumvarpinu, að gjaldeyrisbönk-
unum beri að greiða í ríkissjóð 60% af nettó-heildartekjum sínum vegna gjaldeyrisviðskipta,
þ. e. a. s. af heildartekjum að frádregnum kostnaði.

Rétt er að taka fram, að stjórnvöld ákveða einhliða upphæð þóknunar og gjaldtöku
vegna erlendra viðskipta. Stjórnir gjaldeyrisbankanna geta því ekki bætt sér upp skattinn
með hækkun.



Fylgiskjal I.

Útvegsbanki Íslands
Hagdeild 14. des. 1981

Áætlun um tap á gjaldeyrisviðskiptum 1981
(í þús. kr.)

Tekjur af gjaldeyrissölu .
Aðrar tekjur (vaxtamunur v/endurl. erlends lánsfjár, ábyrgðar-provision ofl.)

Heildartekjur .
-;-Rekstrarkostnaður (24.8% af heildarkostnaði) .

Mismunur tekna og rekstrarkostnaðar .
-;-Greitt ríkissjóði (60% af 13 420) .

Nettótap .

Fylgiskjal II.

Útvegsbanki Íslands
Hagdeild 14. des. 1981

Gjöld til ríkissjóðs vegna gjaldeyrisviðskipta 1960-1981
(í þús. kr.).

Ár
Verðlag
hvers árs*

13 420
6830

20250
15 150

5100
8050

2950

Verðlag
ársins 1981

1960 .
1961 .
1962 .
1963 .
1964 .
1965 .
1966 .
1967 .
1968 .
1969 .
1970 .
1971 .
1972 .
1973 .
1974 .
1975 .
1976 .
1977 .
1978 .
1979 .
1980 .
1981 áætlað .

36
45
64
64
72
73
82
89
82
127
189
194
287
355
413
754
888
1 169
1882
3160
5 173
8050

2986
3513
4457
4110
3897
3601
3588
3733
3066
3892
5056
4715
6190
6339
5139
6290
5676
5755
6392
7455
7744
8050

